
Dukkakli o‘simliklar — don hosili uchun ekiladigan, urug‘i tarkibida ogsil migdori
yuqori bo‘lgan o‘simliklar hisoblanadi. Dukkakdoshlar- kapalakgullilar kenja oilasiga
mansub o‘simliklar bo‘lib, ulardan tuproq unumdorligini oshirish uchun almashlab
ekishsa foydalaniladi. Dunyo bo‘yicha dukkaklilarning 17 turkumiga mansub 60 dan
ortiq turi ma’lum. Osiyoda, jumladan O‘zbekistonda o‘ris-no‘xat, soya, loviya, yasmiq,
burchoq, vika, no‘xat, lyupin va boshqa turlari tarqalgan. Bu o‘simliklarning poyasi tik
(no‘xat), chirmashib (loviya), o‘rmalab (vika) yoki yer bag‘irlab (mosh, yasmiq) o‘sadi.
Barglari murakkab patsimon yoki panjasimon. lldizi har xil shaklda, gul tuzilishi
kapalakgullilarniki singari. Mevasi dukkak (2-9 urug’li). Urug‘i mayda (mosh, yasmiq)
va juda yirik, dumaloq, buyraksimon shaklda, batamom yoki nuqtali rangli po‘stloq
bilan o‘ralgan. Dukkakdoshlar oilasiga yer sharining deyarli barcha gismida targalgan
12000 ga yaqin o‘simlik turlari kiradi. Bu oila vakillarining ko“pchiligi bir, ikki va ko‘p
yillik o‘tlardan iborat. Dukkakdoshlar orasida qisman yarim buta, buta va daraxtlar
uchraydi. Oila vakillarining ildizi - o‘q ildiz tizimli. Ildizida tugunak bakteriyalar
hamkorlikda hayot kechiradi. Ular havodagi erkin azotni o‘zlashtiradi. Tugunak
bakteriyalar tuprogni azotli birikmalarga boyitib, tuproq hosildorligini oshiradi.

Dukkakli don ekinlarining xalq xo‘jaligida foydalanishiga ko‘ra to‘rtta:

-0zig-ovqgat (mosh, soya, loviya, ko‘k no‘xat, no‘xat);

-yem-xashak (xashaki no‘xat, vika, lyupin va boshqa);

-universal (burchoq, yasmiq);

-yashil o‘g‘it (alkoloidsiz lyupin) uchun ekiladigan guruhlarga bo‘linadi.

Dukkakli don ekinlari ildizida azot to‘plovchi o’simliklardir. Har gektar yerga 50-
100 kg havodan azot to‘plashi aniglangan. Dukkakli o‘simliklar yengil qumloq va
qumoq tuproglarda juda yaxshi o‘sadi. Lyupinning ildizi qiyin eriydigan fosforli
birikmalarni o‘zlashtira oladi. Dukkakli don ekinlari doni tarkibida 21-50% oqgsil,
somonida 8-14% ogsil, uglevodlar, A, PP, E, B guruhiga mansub vitaminlar,
aminokislotalar mavjud. Yurtimizda kuzgi bug‘doy hosili yig‘ishtirib olingandan
so‘ng, takroriy ekin sifatida mosh o‘simligi ko‘plab yer maydonlariga ekiladi. Dunyoda
bugungi kunda takroriy ekin sifatida dukkakli-don ekinlari 91,6 min. gektar maydonga
ekilib, o‘rtacha don hosildorligi 12,0 s/ga, yalpi hosil 206,4 mln tonnani tashkil etadi.
Mosh ekiladigan maydonlar hajmi jihatidan jahonda soyadan keyin ikkinchi o‘rinda
turadi (25 min gektar). Respublikamizda esa har yili takroriy ekin sifatida 18-25 ming
gektardan ortiqg maydonlarda mosh yetishtiriladi. Mosh hosildorligi dunyo bo‘yicha 5,3
mln. tonnani tashkil etib, moshni yetakchi yetishtiruvchi va iste’molchi davlat Hindiston
hisoblanadi. Ushbu o‘simlik bir yillik o‘tsimon, o‘simlikning kelib chigish markazi
Janubi-g‘arbiy Osiyo bo‘lib, u 5-6 ming yil avval qishloq xo‘jaligida yetishtirila
boshlangan. Mazkur ekin hozir ham Hindiston, Pokiston, Afg‘oniston, Eron, Birma,
Xitoy, Vetnam, Yaponiya, Afrika davlatlari, Janubiy Amerika davlatlari, shuningdek,
Avstraliyada katta hajmlarda yetishtiriladi. Mosh O‘zbekiston, Turkmaniston,
Tojikiston, Kavkaz va Janubiy Qozog‘istonda (kichik maydonda) asosiy ekin yoki kuzgi
bug‘doydan keyin takroriy ekin sifatida ekiladi(1). Mosh Phaseolus aureus loviyaning
(Phaseolus) bir turi bo‘lib qimmatli oziq -ovqat ekinlaridan hisoblanadi. Ozig-ovgat
uchun moshning urug‘lari (doni) foydalaniladi. Donning tarkibida yaxshi hazm
bo‘ladigan ko‘p miqdorda qimmatli ogsil (24-28 %) azotsiz ekstrakt moddalar, yog‘lar
(1-2 %), klechatka (4 - 6 %), gand moddasi , vitaminlar, temir, kaliy, fosfor, magniy,
kalsiy, selen va kam migdorda natriy mavjud. Donining kaloriya tarkibi taxminan 300
kkal.

Moshning shoxlanishi, g‘unchalash va dukkakning hosil bo‘lish fazalari.

Moshda ko‘p migdorda miya, yurak va asab tizimi faoliyatini qo‘llab-quvvatlab
turuvchi barcha foydali moddalar — magniy, fosfor, kaliy mavjud. Agar iste’mol
qilinadigan taomlar ro‘yxatiga muntazam moshli ovgat qo‘shilsa, stress holatlarni
osonlik bilan o‘tkazish va o°zini yo‘qotmaslikka erishiladi, xotira va ko‘rish qobiliyati
yaxshilanadi, suyaklar va bo‘g‘imlar yanada mustahkamroq bo‘ladi. Moshda allergiya
va astmani yengishda yordam berish kabi shifobaxsh xususiyatlar ham bor.

